
MENABUR BAKTI, MENUAI SYURGA 

 24 OKTOBER 2025 / 2 JAMADILAWAL 1447H 

 

َمدُْ للِ ّٰهِ القْآَئلِِ    :الَْح

جِيم يطْاَنِ الر َّ  أَعوُذُ باِللهِ منَِ الش َّ

                   

 [54] الروم                  

همُ َّ  داً عبَدْهُُ ورَسَُولهُُ. الل َّ يكَ لهَُ، وأََشهْدَُ أَن َّ محُمَ َّ ا اللهُ وحَْدهَُ لاَ شرَِ ِ وسََل مِْ أَشهْدَُ أَنْ لاَ إِلهَ إِل َّ صَل 

َ علَىَ نبَيِ نِاَ  دٍ وعَلَىَ آلهِِ وصََحبْهِِ ومَنَْ دعَاَ بدِعَْوتَهِِ إِل ا بعَدُْ، فيَاَ عبِاَدَ اللهِ، ات َّقوُا اللهَ، محُمَ َّ ى يوَمِْ الد يِنِ. أَم َّ

كمُْ تفُْلحُِونَ ِتقَْوىَ اللهِ وطََاعتَهِِ لعَلَ  َّ  أُوصِيكمُْ ونَفَْسيِ ب
 

SIDANG JUMAAT YANG DIRAHMATI ALLAH, 

Marilah kita tingkatkan ketakwaan kepada Allah SWT dengan sebenar-benar takwa. 

Taatilah segala perintah-Nya dan jauhilah larangan-Nya. Sesungguhnya ketakwaan ialah 

pelindung daripada azab, dan bekalan terbaik menuju akhirat. Khutbah pada hari yang 

mulia ini bertajuk: “Menabur Bakti, Menuai Syurga”. 

 

Sebelum meneruskan khutbah, saya ingin menyeru saudara-saudara sekalian untuk terus 

bermunajat dan memohon pertolongan kepada Allah SWT agar memberi pertolongan 

kepada penduduk Palestin yang dianiaya teruk oleh rejim zionis Israel. Sesungguhnya 

tiada daya dan upaya kita melainkan dengan mengharapkan pertolongan dan kekuatan 

Allah SWT jua. 

 

SIDANG JEMAAH YANG DIMULIAKAN,  

Kehidupan manusia adalah satu putaran daripada lemah kepada kuat, dan daripada kuat 

kembali lemah serta beruban. Allah SWT berfirman pada Surah ar-Rum ayat 54 yang telah 

dibacakan pada awal khutbah tadi bermaksud: 

 

Maksudnya: “Allah yang menciptakan kamu dengan keadaan lemah, setelah 

berkeadaan lemah itu Ia menjadikan kamu kuat, setelah itu Ia menjadikan kamu lemah 

pula serta tua beruban”. 

 

Begitulah kitaran hidup manusia dari buaian menuju ke liang lahad. 

Setiap fasa membawa tanggungjawab dan peluang untuk beramal. 

Orang yang bijak ialah yang menggunakan setiap masa, kesihatan dan usia untuk 

menabur bakti. Usia tua bukan kelemahan, tetapi tanda kasih dan rahmat Allah SWT. 

Apabila umur seseorang dipanjangkan, itu petanda Allah memberi peluang untuk dia 

memperbanyak amal soleh, menebus dosa, dan memperkukuh persediaan menuju 

akhirat.  

 

Namun realitinya hari ini, ramai warga emas yang hidup bersendirian, ada yang terabai, 

ada yang dilupakan. Sedangkan merekalah generasi terdahulu yang membesarkan kita, 

membina keluarga, memakmurkan negara dan memanjatkan doa dalam diam untuk 

kesejahteraan kita semua. 

 

Menurut Jabatan Perangkaan Malaysia (DOSM), pada tahun 2024 terdapat lebih 3.9 

juta warga berumur 60 tahun ke atas di Malaysia iaitu sekitar 11.6% daripada jumlah 

penduduk negara. Menjelang tahun 2040, angka ini dijangka meningkat kepada 17.3%, 

atau hampir satu daripada lima rakyat Malaysia akan menjadi warga emas. Ini 

bermakna, kita sedang menuju ke arah masyarakat menua. 

Apabila bilangan warga tua semakin ramai, maka meningkatlah amanah dan 

tanggungjawab sosial kita untuk menjaga mereka. Mereka bukan beban masyarakat, 

tetapi warisan ilmu, hikmah dan keberkatan. 

SIDANG JEMAAH YANG DIMULIAKAN, 

Firman Allah SWT dalam Surah al-Isra’ ayat 23: 

             

Maksudnya: “Dan Tuhanmu telah memerintahkan supaya kamu tidak menyembah 

melainkan kepada-Nya semata-mata, dan hendaklah kamu berbuat baik kepada kedua 

ibu bapa…” 

 

Ayat ini menunjukkan bahawa berbakti kepada ibu bapa adalah kewajipan yang datang 

terus selepas menyembah Allah. Jika perkataan “ah” pun dilarang, maka apatah lagi 

mengabaikan mereka, membentak suara, atau memalukan mereka di hadapan orang lain. 

Berbuat baik kepada ibu bapa dan warga tua bukan sekadar tanggungjawab anak, tetapi 

tanggungjawab masyarakat dan negara. Masyarakat yang beradab ialah masyarakat yang 

tidak membiarkan orang tuanya hidup sendirian. 

 

Islam mendidik kita bahawa warga emas bukan sekadar golongan yang semakin lemah, 

tetapi merekalah penyambung rahmat dalam keluarga dan masyarakat. Di sebalik tangan 

mereka yang kini menggigil, pernah ada tangan yang kuat menyuap dan mengangkat kita; 

di sebalik tubuh yang membongkok, pernah ada bahu yang menanggung kesusahan demi 

membesarkan kita; dan di sebalik mata yang semakin kabur, pernah ada pandangan 

penuh kasih yang berjaga malam mendoakan kita. Mereka tidak meminta dikembalikan 

segala jasa lalu, mereka hanya mahu dirasai kehadirannya, dihargai kewujudannya, dan 

tidak dilupakan dalam usia senja. Masyarakat yang memuliakan orang tua ialah 

masyarakat yang disuburkan rahmatnya; tetapi masyarakat yang membiarkan warga 

tuanya hidup sendirian ialah masyarakat yang sedang kehilangan jiwanya. 

 

Sejajar dengan tuntutan agama, negara juga telah meletakkan Dasar Kebajikan Warga 

Emas Negara yang menekankan bahawa mereka mesti diberi ruang untuk hidup dalam 

komuniti sendiri dengan maruah, bukan terasing atau dipinggirkan. Ini selari dengan sabda 

Nabi SAW bahawa memuliakan orang tua adalah tanda kita mengagungkan Allah. Apabila 

kita menyantuni mereka, itu bukan sekadar urusan sosial, itu urusan takwa, maruah dan 

bekalan akhirat. Rumah yang masih ada orang tua ialah rumah yang dibajai doa; tetapi 

rumah yang sunyi dari suara mereka, sering sunyi juga daripada berkat. Selagi mereka 

masih bersama kita, pintu syurga itu masih terbuka; tetapi apabila pintu itu tertutup, tiada 

gantinya lagi di dunia. Inilah nilai Islam yang diterjemahkan dalam prinsip MADANI yang 

bertujuan membina masyarakat penyayang, beradab dan berakhlak. 

 

SIDANG JEMAAH YANG DIMULIAKAN, 

Masjid dan surau juga perlu menjadi tempat mesra warga emas. 

Biar mereka berasa dihargai, bukan dipinggirkan. Anak muda perlu belajar menghormati 

mereka termasuklah menolong berjalan, mendengar nasihat mereka, kerana dalam setiap 

kedut wajah mereka tersimpan hikmah yang tidak ternilai. 

 

Rasulullah SAW bersabda: 

هَِّ إِج لاَلَِّ منِ َّ إِن  َّ َِّ ذيِ إِك راَمََّ الل   ي بةَ لمَِِّ الش   ال مسُ   

Maksudnya: “Sesungguhnya termasuk tanda mengagungkan Allah ialah memuliakan 

orang tua Muslim.” (Riwayat Abu Daud) 

 

Hari ini kita mungkin masih kuat, sihat dan bersemangat, tetapi esok, mungkin kita pula 

yang perlukan pertolongan. Cara kita melayani orang tua hari ini, itulah yang akan 

dicontohi oleh anak-anak kita kelak. Setiap bantuan kecil memimpin tangan mereka, 

mendengar suara mereka, mendoakan kesejahteraan mereka adalah benih pahala yang 

akan tumbuh subur di akhirat. 

 

Ingatlah bahawa syurga itu bukan terletak pada kekayaan yang dikumpul, atau pada 

pangkat yang dimiliki, tetapi pada redha Allah dan redha ibu bapa. Selagi mereka hidup, 

rebutlah peluang berbakti. Kerana apabila mereka pergi, doa kita menjadi satu-satunya 

bentuk bakti yang masih mampu mengalir.  

 

SIDANG JEMAAH YANG DIMULIAKAN, 

Marilah kita jadikan kehidupan ini bukan sekadar untuk diri sendiri, tetapi untuk memberi 

manfaat kepada orang lain terutama kepada mereka yang telah menabur bakti sebelum 

kita. Masyarakat yang hebat ialah masyarakat yang tidak melupakan sejarah 

pengorbanan generasi terdahulu. Kita berdiri teguh hari ini kerana ada tangan-tangan tua 

yang pernah berjuang dan berkorban membina asas kehidupan kita. 

Teruslah menjadi umat yang menghargai jasa dan mewarisi kasih sayang. 

Mulakan dengan perkara yang kecil seperti menziarahi ibu bapa dan orang tua, menghulur 

bantuan kepada jiran, menyapa dengan senyuman, dan menyantuni mereka yang 

kesunyian. Sesungguhnya, satu masyarakat yang sejahtera dibina atas kasih sayang, 

rasa hormat dan kepedulian antara satu sama lain. Ingatlah, kemajuan sebenar bukan 

hanya diukur pada bangunan yang tinggi, tetapi pada hati yang saling mengasihi. Dan 

kekuatan negara tidak datang daripada kekayaan semata-mata, tetapi daripada rakyat 

yang hidup beradab, bersatu, dan saling menabur bakti. 

 

Justeru, mengakhiri khutbah pertama ini, beberapa rumusan dapat kita gariskan: 

Pertama: Warga emas ialah sumber keberkatan dan doa. Memuliakan mereka bukan 

pilihan, tetapi perintah Allah dan sunnah Rasulullah SAW. 

Kedua: Tanggungjawab berbakti tidak terhad kepada anak-anak semata-mata, tetapi 

tanggungjawab seluruh masyarakat agar tiada insan tua dibiarkan hidup sendirian. 

Ketiga: Jadilah umat yang menabur bakti dan menebar kasih, kerana setiap kebaikan 

sekecil apa pun akan kembali kepada kita sebagai ganjaran di sisi Allah SWT. 

 

Renungkan firman Allah SWT dalam Surah al-Hasyr ayat 18: 

                 

         
Maksudnya: “Wahai orang-orang yang beriman, bertakwalah kepada Allah, dan 

hendaklah setiap diri melihat apa yang telah diperbuatnya untuk hari esok (akhirat). Dan 

bertakwalah kepada Allah; sesungguhnya Allah Maha Mengetahui apa yang kamu 

kerjakan.” 

Marilah kita menjadi insan yang menabur bakti, kerana di situ letaknya kemuliaan; dan 

marilah kita menuai syurga dengan kasih dan ihsan yang kita semai di dunia. 

 َ اكمُْ بمِاَ فيِهِْ منَِ الْآياَتِ واَلذ كِرِْ الْح لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ كِيمِْ، وتَقَبَ َّ
 ُ ميِعُْ العْلَيِمْ هُ هوَُ الس َّ . أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمَْ ليِْ ولَ كَمُْ ولَسِاَئرِِ منِ يِْ ومَنِكْمُْ تلِاَوتَهَُ إِن َّ

ن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِ 
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

ُ لاَ إِلهَ إِلا َّ أَشهْدَُ أَنْ  داً عبَدْهُُ ورَسَُولهُُ.  الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

ِيمِ  الْ كرَ نبَيِ هِِ  علَىَ  سْليِمِ  تعَاَلىَ:واَلت َّ اللهُ  فقَاَلَ   ،             

              
دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ

دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ
ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  ابعِيِنَالص َّ الت َّ وتَاَبعِيِ  ابعِيِنَ  الت َّ   وعَنَِ 
ا  معَهَمُْ ياَ أَكرْمََ الْأَكرْمَيِنَ.  ومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ
همُ َّ أَي دِْ بدِوَاَ لاَمةَِ جلَاَلةََ ملَِ كِ ناَ ك باوه دولي يڠ مها موليا سري الل َّ ةِ واَلس َّ ح َّ وفْيِقِْ واَلهْدِاَيةَِ واَلص ِ مِ الت َّ

برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ
يثْ  وكَذَلكَِ ك باوه دولي يڠ مها موليا سري ڤدوك بڬيندا راج ڤرمايسوري اڬوڠ، راج زاَرِ

 صُوفيِاَهْ. 
الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ

احِميِنَ.   الر َّ
َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ  ماَليِزِ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  آمنِاً مطُْمئَنِ ًّ

 الْ مسُْلمِيِنَ.
همُ َّ أَعزِ َّ الْإِسْلاَمَ واَلمْسُْلمِيِنَْ، ودَمَ رِْ أَعدْاَءكََ أَعدْاَءَ الد يِنِ وانصْرُْ منَْ نصَرََ الد يِنَ، وَ  اخْذلُْ منَْ الل َّ

 إِلىَ يوَمِْ الد يِنِْ. خذَلََ المْسُْلمِيِنَْ، وأََعلِْ كلَمِتَكََ 

Ya Allah! Ampunilah segala dosa kami sama ada yang kami sedar ataupun tidak. Bantulah 

umat Islam yang tertindas di mana-mana jua terutamanya buat saudara kami di Gaza, 

Palestin. Berilah kekuatan buat mereka yang kini sedang membina semula sisa kehidupan 

mereka dari runtuhan dan debu peperangan. Ya Allah, Engkaulah sebaik-baik Pelindung! 

Pulihkanlah bumi mereka yang hancur, sembuhkanlah mereka yang terluka, dan 

gantikanlah setiap titisan air mata mereka dengan senyuman yang Engkau redhai. 

 

Ya Allah, Tuhan yang Maha Menguatkan! Tabahkanlah hati kami dalam menempuh 

gelombang ujian dunia yang kian mencabar ini. Jangan biarkan kami goyah ketika diuji 

dan jangan Kau palingkan hati kami setelah Kau beri petunjuk. Jadikanlah kami serta 

zuriat keturunan kami antara hamba-hamba-Mu yang tetap mendirikan solat dan 

berakhlak mulia. Lindungilah kami, wahai Tuhan Yang Maha Penyayang, daripada 

kemurkaan-Mu dan segala bala bencana baik wabak penyakit yang berbahaya, kemarau 

yang memeritkan, banjir yang memusnahkan, gempa yang menggoncang, serta angin 

yang membinasakan. Peliharalah kami daripada kesesatan, kejahilan dan segala 

kejahatan, sama ada yang tampak mahupun yang tersembunyi. Sesungguhnya tiadalah 

daya dan kekuatan bagi kami melainkan dengan pertolongan dan rahmat-Mu jua, 

Engkaulah sebaik-baik pelindung dan seagung-agung penolong. 

ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر
 عبِاَدَ اللهِ،

                            

       
فضَْلهِِ   فاَذكْرُوُا منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ  يذَكْرُكْمُْ،  العْظَيِمَْ  اللهِ اللهَ  ولَذَكِرُْ  يعُطْكِمُْ 

 أَكْبرَُ، واَللهُ يعَلْمَُ ماَ تصَْنعَوُنَ.


